
పాలిట్రిక్స్

తుమ్మల, పొంగులేటి, 
జలగం కలిస్తే ..?

	 ఉమ్మడి ఖమ్మంలో బీఆర్ఎస్​ కు కష్టా లే
	 లెఫ్ట్‌  పార్టీల దూరంతో  

పలుచోట్ల  భారీగా గండి
	 జంగ్ సైరన్ మోగించిన అసంతృప్తు లు
	 కాంగ్రెస్ కండువా  

కప్పుకోవడం లాంఛనమే
	 ఖమ్మంను కాంగ్రెస్  

ఖాతాలో వేసేందుకు యత్నాలు
విశాల భారతి, స్టేట్​బ్యూరో: 

బీఆర్‌ఎస్‌ లో 115 మంది అభ్యర్థు లను ప్రక-
టించిన తర్వాత అసంతృప్తులు గళం విప్పుతు-
న్నారు. మౌనంగా ఉంటే అదే అంగీకారమవు -
తుందని భావించిన నేతలు మెల్లగా స్వరం పెం -
చుతున్నారు. పాలేరు టికెట్‌ ఆశించిన తుమ్మల 
నాగేశ్వర్‌ రావు తాను పోటీలో ఉంటానని 
స్పష్టం చేశారు. సుమారు వెయ్యి కార్లు , 2 వేల 
బైక్‌లతో ఆయన దండయాత్ర చేసి బీఆర్ఎస్ పె-
ద్దలకు సవాల్ విసిరారు. ఆయనకు టికెట్‌ రాక -
పోవడంతో ఆయన అనుచరులు తీవ్ర ఆగ్రహం -
తో ఉన్నారని  తెలిపారు. పార్టీ మారైనా పాలేరు 
నుంచి పోటీ చేయాలని ఆయన అనుచరులు 
డిమాండ్ చేయడం గులాబీ శ్రేణుల్లో  కలవరం 
పుట్టిస్తోంది. ఖమ్మం జిల్లా  అభివృద్ధి కోసం తన 
జీవితాన్ని అంకితం చేసినట్టు  తుమ్మల స్పష్టం 
చేశారు. అయితే తుమ్మల మాటల బట్టి చూస్తే 
ఆయన పాలేరు నుంచి కాకుండా ఖమ్మం 
నుంచే పోటీ చేసే అవకాశాలు ఉన్నాయని 
తెలుస్తోంది. ఆయనతో పాటు కొత్తగూడెం 
మాజీ ఎమ్మెల్యే జలగం వెంకటరావు కాంగ్రెస్‌ 
కండువా కప్పుకోనున్నట్టు  సమాచారం.
పువ్వాడ తీరుతోనే నష్టం
మరోవైపు జిల్లా  మంత్రిగా అందరినీ సమన్వ-
యం చేయాల్సిన పువ్వాడ అజయ్‌కుమార్‌ 
పార్టీలో ఇంకో వర్గా న్ని ఎదగనీయలేదన్న 
ఆరోపణలు ఉన్నాయి. పువ్వాడ తీరుతోనే 
పొంగులేటి శ్రీనివాస్‌రెడ్డి కాంగ్రెస్ లో చేరారు. 
తుమ్మల కూడా నేరుగా మంత్రిపై ఆరోపణ-
లు చేయకున్నా ఖమ్మం నుంచే పోటీ చేసి 
ఆయనను ఓడించాలనే కృత నిశ్చయంతో 
ఉన్నట్టు  తెలుస్తోంది.  పాలేరు నుంచి షర్మిల 

పోటీ చేస్తానని ఇప్పటికే ప్రకటించడంతో తు -
మ్మలకు ఖమ్మం నియోజకవర్గా న్ని కాంగ్రెస్ 
పెద్దలు ఆఫర్‌ చేసినట్టు  తెలుస్తోంది. 
పావులు కదుపుతున్న ‘పొంగులేటి’
ఉమ్మడి ఖమ్మం జిల్లా లో బీఆర్‌ఎస్‌ నుంచి ఒక్క 
ఎమ్మెల్యేను కూడా అసెంబ్లీలో అడుగుపెట్టని-
వ్వనని సవాల్‌ విసిరిన ‘పొంగులేటి’ పాలేరు, 
ఖమ్మం, కొత్తగూడెం నియోజకవర్గా లను 
కాంగ్రెస్‌ ఖాతాలో జమ చేసేందుకు కృషి చేస్తు -
న్నారు. తుమ్మల నాగేశ్వర్‌రావు, జలగం వెం-
కటరావులను పార్టీలోకి తీసుకొస్తే మెజారిటీ 
అసెంబ్లీ స్థానా లతో పాటు ఎంపీ సీటును కూడా 
గెలుచుకోవచ్చనే యోచనలో పావులు కదుపు -
తున్నారు. దానికి అనుగుణంగానే ఆయన 
అడుగులు వేస్తున్నట్టు  తాజా పరిస్థితులను 
చూస్తే అర్థమవుతోంది.  
వామపక్షాల సవాల్
ఇదిలా ఉండగా.. వామపక్షాలు కూడా తాము 
బలంగా ఉన్నచోట బరిలో ఉంటామని 
ప్రకటించారు. వారికి ఖమ్మంలో బలమైన 
ఓటు బ్యాంకు ఉంది. తమ బలాన్ని తక్కువ 
అంచనా వేసిన బీఆర్‌ఎస్‌ అధినేతకు తమ 
సత్తా ఏమిటో చూపెడుతామని వామపక్ష 
నేతలు ఇప్పటికే చెప్పారు. ఈ నేపథ్యంలో 
ఖమ్మంలో బీఆర్ఎస్ పార్టీకి తగిన గుణపాఠం 
చెప్పేందుకు కాంగ్రెస్ తో వామపక్షాలు కలిసి 
నడిచే అవకాశం ఉందని పొలిటికల్ అనలి-
స్టు లు విశ్లేషిస్తున్నారు. దీంతో ఖమ్మం జిల్లా  
నియోజకవర్గా ల్లో  బీఆర్‌ఎస్‌ ఓటు బ్యాంకు 
గండిపడే ప్రమాదం ఉన్నది. అదే జరిగితే బీ -
ఆర్‌ఎస్‌కు డేంజర్‌ బెల్స్‌ ఖాయమనే వాదనలు  
వినిపిస్తున్నాయి.

విశాల భారతి, స్టేట్​ బ్యూరో: 

 ఆచితూచి అడుగులు
2014లో తెలంగాణ వచ్చినంక రెండుసార్లు  
బీఆర్ఎస్ అధికారంలోకి వచ్చింది. ఇప్పుడు ము -
చ్చటగా మూడోసారి ఎన్నికలకు సిద్ధమవుతోది.  
ఈసారి కూడా 100 నుంచి 105 స్థానా ల వరకూ 
గెలుస్తామని కేసీఆర్  ధీమాగా చెబుతున్నారు. ఇక 
మంత్రులు, ముఖ్యనేతలు సైతం ఇవే మాటలు 
చెప్పుకుంటూ వస్తున్నారు. ఇదే ధైర్యంతో వ్యూ-
హాత్మకంగా అందరికంటే ముందుగా ఒకేసారి 
115 మందితో కూడిన అభ్యర్థు ల జాబితాను 
కూడా కేసీఆర్​ప్రకటించేశారు. దీంతో ఒకటా 
రెండా లెక్కలేనన్ని నియోజకవర్గా ల్లో  అసంతృప్తు-
లు గళం విప్పుతున్నారు. అయిననా సరే కేసీఆర్ 

ఎందుకో ఈసారి ఆ విషయాలపై స్పందించేందుకు 
ఆచితూచి అడుగులేస్తున్నారు.
 మీనమేషాలు ఎందుకు?
బీఆర్ఎస్ అభ్యర్థు లను ప్రకటించడానికి ఒక 
రోజు ముందే  ఎమ్మెల్యే మైనంపల్లి హన్మంతరా-
వు కేసీఆర్ కుటుంబ సభ్యుడు, మంత్రి హరీశ్​
రావుపై ఓ రేంజ్‌లో విమర్శలు గుప్పించారు. 
అయినా  బాస్​ ఆయనను మల్కాజిగిరి అభ్యర్థిగా 
ప్రకటించారు. ఇంత జరిగినా సింపుల్‌గా ‘మై -
నంపల్లి టికెట్ ఇచ్చాం.. పోటీ చేస్తారా?  లేదా? 
అనేది ఆయన ఇష్టం’ అని కేసీఆర్ అనడంపై పార్టీ 
వర్గా లు విస్మయం వ్యక్తం చేస్తున్నాయి. మైనంపల్లి -
పై చర్యలు తీసుకోవడానికి గులాబీ బాస్ ఎందుకో 
ధైర్యం చేయడం లేదని వారిలో అనుమానం ఇప్ప-

టికీ పోవడం లేదు. మల్కాజిగిరి నుంచి వేరొకర్ని 
బరిలోకి దింపడానికి కేసీఆర్ ప్రయత్నాలు షురూ 
చేశారని ప్రచారం జరిగినా... అది కూడా ఇంతవ-
రకూ కొలిక్కి రాకపోవడంతో అసలు పెద్దసారుకు 
ఏమైంది? అన్నట్లు గా శ్రేణుల్లో  చర్చలు జరుగుతు-
న్నాయి.
ఇంత అన్యాయమా..?
నమ్ముకున్న నేతలను కేసీఆర్‌ నట్టేట ముంచారని.. 
ఇంత అన్యాయమా..? అని బయటికి చెప్పుకోలేని 
నేతలు ఎంతో మంది పార్టీలో ఉన్నారు. రాష్ట్రం 
సిద్ధించి 10 ఏండ్లు  అవుతున్నా ఉద్యమకారుల 
గురించి కేసీఆర్ పట్టించుకున్న పాపానే పోలేదు. 
తుమ్మల నుంచి మోత్కుపల్లి దాకా ఇదే  పంథాలో 
కేసీఆర్ పాలన సాగుతోంది. సొంత పార్టీలోని 

మాజీలనూ పట్టించుకోకుండా.. ఆఖరికి జలగం 
వెంకట్రావు, వీరేశంలను కూడా ఎమ్మెల్సీ పదవులు 
ఇస్తామంటూ బుజ్జగింపులు చేస్తున్నా వారు వినే 
పరిస్థితులు లేవు.  గత రెండు పర్యాయాలు జరిగిన 
ఎన్నికల్లో  కేసీఆర్ ఏ  ఒక్కరినీ ప్రగతి భవన్‌కు ప్ర-
త్యేకంగా పిలిపించుకొని మాట్లా డిన దాఖలాలు 
లేవు. అయితే ఈ ఏడాది మాత్రం సీన్ మొత్తం 
మారిపోయింది. అసంతృప్తులకు తానే స్వయంగా 
ఫోన్ చేయడం, ప్రగతి భవన్ కు పిలిచి మాట్లా డం, 
మంత్రి పదవులు, ఎమ్మెల్సీలు, కార్పొరేషన్ల చైర్మన్లు  
ఇస్తానని తాయిలాలు ప్రకటించడం చేస్తున్నారు.  
ఎన్నికలకు ఇంకాస్త సమయం ఉండగానే పరిస్థితు-
లు ఇలా  హాట్​ హాట్​గా  ఉన్నాయంటే.. మున్ముందు 
ఇంకెన్ని పరిణామాలను చూడాల్సి వస్తుందో.

కేసీఆర్ లో కనిపించని దూకుడు స్వభావం
ఎన్నికల వేళ గులాబీ బాస్ ఎందుకు జంకుతున్నరు?
నియోజకవర్గా ల్లో  గళం విప్పుతున్న అసంతృప్తు లు
హైకమాండ్​కు సవాల్‌ విసురుతున్నా స్పందన నిల్​ 
బుజ్జగింపులు చేస్తు న్నా.. బాస్ ఆదేశాలు బేఖాతర్​
 అయినా పట్టిం చుకోని అధినేత తీరుపై జోరుగా చర్చలు
పెద్దసారుకు ఏమైందో అనుకుంటూ గుసగుసలు

గెలుపు గుర్రాల ఎంపిక కేంద్ర నేతలదే
2 ఉమ్మడి జిల్లా ల చొప్పున నేతలకు బాధ్యతలు
ఆగస్టు  చివరి రోజున వెల్లడికి ముహూర్తం
రెండు రోజుల పాటు  
ఉమ్మడి జిల్లా లో పర్యటనలు, సమీక్షలు

జులై, ఆగస్టు లో రెండు సార్లు  సర్వే 
నియోజక వర్గా ల్లో  పెరిగిన కాంగ్రెస్ గ్రాఫ్..
రాష్ట్ రం హస్తగతమయ్యేలా సర్వే ఫలితాలు..
బీఆర్ఎస్ కు 57.06 శాతం వ్యతిరేకత..

విశాల భారతి, స్టేట్ బ్యూరో :

 ప్రియాంకగాంధీ, రాహుల్ గాంధీ తెలంగాణ 
పై ప్రత్యేక దృష్టి సాధించారు. ఎన్నికల్లో  
కాంగ్రెస్ విజయం సాధించాలే ప్రనాళికలు 
రచించారు. అందులో భాగంగానే సెప్టెంబర్ 
నెలలో మరోసారి రాష్ట్రా నికి ప్రియాంక గాంధీ 
రానున్నారని సమాచారం. కాగా ఇఫ్పటి 
వరకు డిక్లెరేషన్ పేరుతో ప్రజల్లో కి వెళ్తున్న  
కాంగ్రెస్ ను ఈ సారి ప్రజలు ఆదరిస్తారని 
నేతలు ఆశిస్తున్నారు.
 ప్రియాంక గాంధీ రాష్ట్రా నికి వస్తే నేతల్లో  ఇటు 
ప్రజల్లో  కూడా విశ్వాసం పెరిగే అవకాశం 
ఉందని కాంగ్రెస్ నేతలు చెప్పుతున్నారు. 
ఇప్పటికే  రాష్ట్ర కాంగ్రెస్ నేతలకు తెలియ-
కుండా సర్వేలు చేయించారు. జులై లో సర్వే 
చేయగా కాంగ్రెస్ పార్టీకి 32.06 శాతం ప్రజ -
ల్లో  ఆధరణ ఉందని తేలింది. ఆగష్టు  లో మరో 
సారి సర్వే చేయించగా అధికార పార్టీ కంటే 
రెండు శాతం ఓట్లు  కాంగ్రెస్ వైపు మళ్లినట్లు  
సర్వే రావడం తో ప్రియాంక గాంధీ తెలంగాణ 
పై పూర్తి స్థాయి లో దృష్టి సారించే అవకాశం 
ఉందని తెలుస్తుంది. ఇక అధికార పార్టీ లో వ్య -
తిరేకత కూడా అంతే విధంగా పెరుగుతోందని 
తేలింది.  దీనితో పూర్తిస్థాయి లో అధికారం చేప -
ట్టేందుకు తెలంగాణ లో అనుకూలత ఉందని 
ఢిల్లీ నేతలకు చెప్పుతున్నారు. ఈ విషయం 
పై రాష్ట్ర కాంగ్రెస్ నేతలకు దిశానిర్ధేశం 
చేసేందుకు కసరత్తు చేస్తున్నారు. 
 కొద్దిరోజుల క్రితం పార్టీలో  కోవర్టు లు 
ఉన్నారు.. వారు పార్టీ సమాచారాన్ని ఇతర పా -

ర్టీలకు చేరవేస్తున్నారనే  ఆరోపణలు వినిపిం-
చాయి. కానీ ఇప్పటి వరకు ఎవ్వరు పార్టీని వీడి 
బయటకు వెల్లిన వారు లేరు. మరో వైపు కొద్ది 
మంది నేతల పార్టీ నియమాలను ఉల్లంగించి 
ఇతర పార్టీ నేతలతో టచ్ లో ఉన్నారని ఆరోప -
ణలు వినిపించాయి. వాటిని పట్టించుకునే పరి -
స్థితి పార్టీ లో లేదు. అద్యక్షులు రేవంత్ రెడ్డి తన 
పని తాను చేసుకుంటు దూసుకుపోతున్నారు. 
      ఎన్నికలసమయం దగ్గపడుతున్న నేపథ్యం 
లో పార్టీలో ఎవరకి టిక్కెట్స్ ఇవ్వాలి అన్న 
స్తబ్దత కొనసాగుతోంది. ఇప్పటికే ఏఐసీసీ 
అద్యక్షులు ఖర్గే పార్టీ నేతలకు సమావేశం 
నిర్వహించారు. పోటీలో నిలబడే అభ్యర్థు ల-
ను వెంటనే ప్రకటించాలని రాష్ట్ర నేతలకు 
అల్టిమేటం జారీ చేశారు. మరో వైపు అధికార 
పార్టీ 115 మంది అభ్యర్థు లను ప్రకటించ-
డంతో కాంగ్రెస్ లో కూడా అభ్యర్థు ల ఎంపిక 
మొదలైంది. దీనితోడు ప్రియాంక గాంధీ ఇచ్చి 
సర్వేలు కూడా తోడుకానున్నాయి. అధికార 
పార్టీ కి 57.62శాతం వ్యతిరేకత ఉందని 
దాన్ని సొమ్ము చేసుకుంటే కాంగ్రెస్ పార్టీ 
కచ్చతంగా అధికారం లోకి రావడం ఖామని 
నేతలు భావిస్తున్నారు.
 ఒకవైపు తెలంగాణ రాష్ట్రం లో అధికారం 
కోసం పార్టీ డిక్లరేషన్ కార్యక్రమాలతో 
ముందుకు సాగుతోంది. ఇటు కాంగ్రెస్ 
పార్టీకి ప్రజలనుండి ఆదరణ పెరుగుతోంది. 
దీనికి తోడు అధికార పార్టీ పై ప్రజల్లో  వ్యతిరే-
కత పెరగడం, వామపక్షాలు కూడా కలిసి వస్తే 
కాంగ్రెస్ అధికారం లోకి రావడం ఖాయం.

- తెలంగాణపై
ప్రియాంక గాంధీ

ఫోకస్

విశాల భారతి, స్టేట్ బ్యూరో :

బీజేపీలో ఎన్నికల్లో  పోటీ చేసే అభ్యర్థు ల ఎంపిక 
మరో మూడు రోజుల్లో  తేలనుంది. ఉమ్మడి 
జిల్లా ల వారికి అభ్యర్థు లను ఎంపిక చేసేందుకు 
కేంద్ర నేతలే స్వయంగా దిగివచ్చి వారిని ఎంపిక 
చేస్తారని పార్టీ లో చర్చసాగుతోంది. అందుకు 
సంబంధించిన కేంద్ర నేతల వివరాలను పార్టీ 
ఇప్పటికే ప్రకటించింది.దీనితో కేంద్ర నేతలు 
ఎవ్వరిని ఎంపిక చేస్తారు అభ్యర్థు ల ప్రకటన ఎలా 
ఉంటుందని ఆసక్తికరంగా మారింది..ఈనెల 
29,30 తేదీల్లో  తెలంగాణ రాష్ట్ర వ్యాప్తంగా 
ఉమ్మడి జిల్లాల్లో   సమీక్షలు నిర్వపించాలని కేంద్ర 
బీజేపీ నిర్ణయం తీసుకుంది. అందుకోసం రెండు 
ఉమ్మడి జిల్లా లకు ఒక నేతను కేంద్రం ఉప్పటికే 
ప్రకటించింది. దీనితో వారి రాష్ట్రా నికి రావడమే 
తరువాయి.కాగా రాష్ట్రా నికి అమిత్ షా రావడం 
తో బీజేపీ లో కొత్త ఉత్సాహం నింపిందని బీజేపీ 
నేతలు చెప్పుతున్నారు. ఉమ్మడి ఖమ్మం జిల్లా లో 

నిర్వహించిన రైతు బరోసా సభ తో పార్టీ తో 
రైతులకు మంచి సందేశం ఇఛ్చారని పార్టీ 
నేతలు ఆశిస్తున్నారు.దీనితో ప్రజల్లో బీజేపీ అంటే 
నమ్మకం పెరిగిందని చెప్పకనే చెప్పుతున్నారు.
ఉమ్మడి మెదక్,ఖమ్మం, కరీనంగర్, మహబూబ్ 
నగర్, వరంగల్ జిల్లాల్లో   పర్యచింటి స్థా నిక 
నేతలో సమీక్షించేందుకు పలువురు నేతలకు 
బాధ్యతలను అప్పగించారు. మెదక్, ఖమ్మం జి-
ల్లా లకు సునీల్ బన్సల్ పూర్తి స్థాయి లో సమీక్షిం-

చాలని ఆయకు ఆదేశాలు జారీ చేశారు.కాగా 
కరీంనగర్, నల్గొం డ జిల్లా లకు తరుణ్చగ్ పూర్తి 
బాధ్యతన్నారు.ఇటు మహబూబ్నగర్, వరంగల్ 
జిల్లా లకు ప్రకాశ్ జవదేకర్ ను చూడాల్సిందిగా 
కేంద్రం ఆదేశాలు ఇచ్చారు. బీజేపీ పట్టు న్న  
ఆదిలాబాద్, నిజామాబాద్ కు అరవింద్ మీనన్ 
వెళ్లి సమీక్షలు నిర్వహించనున్నారు.  వీరందర్ 
గతం లో రాష్ట్రం లో పర్యటించారు. తెలంగాణ 
పై అహగాహన కూడా ఉంది. ఇది ఇలా ఉంటే 

వారి ఎంపిక పై కేంద్రం కు ఇటు రాష్ట్ర నాయత్వం 
కు భారీ అంచనాలు పెట్టు కున్నట్లు  సమాచారం.
కాగా వారు ఈ ఎన్నికల్లో  గెలుపొందు తారని 
ఆంచనా వేస్తున్నారు. సాధారణంగా రాష్ట్రం లో 
పార్టీ అధ్యక్షులు రాష్ట్ర కార్యవర్గం ఎన్నికల్లో  పోటీ 
చేసే అభ్యర్థు లను ఎంపిక చేస్తారు.కానీ బీజేపీ 
లో మాత్రం కేంద్రం పెత్తనం సాగుతోందని తెలు -
స్తుంది. రాష్ట్రం లో అధికాపార్టీని ఢీ కొట్టా లంటే 
రాజకీయ పలుకుబడి ఉన్న నేతలను భరిలోకి 
దింపాలి. రాష్ట్రంలో ఏ నాయకుడు  గెలువగల-
రు? పార్టీని ప్రజల్లో  నిలబెట్టగలరు అన్న నేతకు 
టిక్కెట్ ఇస్తే కచ్చితంగా విజయం సాధిస్తారు. 
కానీ కేంద్ర నేతలు రెండు రోజుల్లో  రెండు ఉమ్మడి 
జిల్లాల్లో   పర్యటించి స్థా నిక నేతలతో సమీక్షించి 
నిర్ణయం తీసుకుంటారా లేదా అన్నది మాత్ర కాస్త 
ప్రశ్నార్థకంగా మారింది. దీనితో గెలుపు గుర్రాలా 
లేదా అన్న ప్రశ్నగా మారే అవకాశం అధికంగా 
ఉంనది అంచనా వేస్తున్నారు.

తెలంగాణలో దూకుడు
పెంచిన బీజేపీ 

భయమా..
వ్యూహమా..!

తెలంగాణ సీఎం కేసీఆర్ మారిపోయారు. గతంలో ఉండే ఫైర్ ఇప్పుడు తగ్గి నట్టు  కనిపిస్తోం ది. 
గత రెండు దఫాలుగా గెలిచినప్పుడు సార్‌లో ఉండే దూకుడు ఇప్పుడు కనిపించడం లేదు. 
చూసుకుందాం రా.. అన్నట్లు గా ఉండే ఆయన స్వభావం పూర్తిగా మారినట్లు   అనిపిస్తోం ది. మరీ 
ముఖ్యంగా ఎవరైనా పార్టీకి వ్యతిరేకంగా మాట్లా డినా, తిరుగుబాటు చేసినా.. 
ఎదురుతిరుగుతారనే ఆలోచన వచ్చినా సరే ఎంతటి పెద్ద నేతనైనా.. అంతకుమించి ఆర్థికంగా, 
రాజకీయంగా బలమున్నా సరే గడ్డిపోచలా తీసి పక్కకు పెట్టే వారు. కానీ ముచ్చటగా 
మూడోసారి ఎన్నికలకు సిద్ధమవుతున్న వేళ గులాబీ బాస్ ఎందుకు జంకుతున్నారు ? కొందరు 
దీన్నే భయమని అంటుంటే.. ఇంకొందరేమో ఇదంతా వ్యూహాత్మకం అంటున్నారు. 

ఖమ్మం జిల్లా  కీలక నేత, మాజీ మంత్రి తుమ్మల నాగేశ్వరరావు 
పోటీ చేస్తా నని బహాటంగానే చెప్పేశారు. 1000 కార్లతో 
దండయాత్ర చేసినంత పని చేశారు. దీంతో ఖమ్మం జిల్లా  
రాజకీయాల్లో  హల్చల్ అయ్యింది. పాలేరు నుంచి టికెట్ 
ఆశించినా సిట్టిం గ్‌కే ఇచ్చారు. పోనీ తుమ్మలను 
ఉద్దేశపూర్వకంగానే పట్టిం చుకోలేదన్న పుకార్లు  షికారు 
చేస్తు న్నారు. దీని వెనుక మంత్రి పువ్వాడ అజయ్​ ఉన్నాడని 
ప్రచారం కూడా జోరుగా సాగుతోంది. మాస్ లీడర్, ఉమ్మడి 
ఖమ్మం జిల్లా  వ్యాప్తంగా పరిచయాలు, పలుకుబడి ఉన్న నేత 
కావడంతో ఇక ఈ ఎన్నికల్లో  తాడోపేడో తేల్చుకోవాలని వేలాది 
కార్లు .. అంతకుమించి బైకులతో అభిమానులు, అనుచరులు, 
కార్యకర్తలతో ర్యాలీ నిర్వహించి బలప్రదర్శన చేశారు. 
కచ్చితంగా ఈ ఎన్నికల్లో  పోటీచేసి తీరుతానని..  హైకమాండ్​
కు సవాల్‌ చేశారు. ఇంత జరుగుతున్నా కేసీఆర్ మాత్రం 
ఎందుకో అస్సలు పట్టిం చుకున్నట్లు  అనిపించడం లేదు.

 ర్యాలీలు, బలప్రదర్శనలు

కేంద్రం నుండి రాష్ట్రా నికి వచ్చిన నేతలు నేరుగా ప్రజల్లో కి వెల్లు తారా లేక స్థా నిక 
నేతలతో కలిసి సమీక్షించి అభ్యర్థు లను ఎంపిక చేస్తా రా అన్నది తెలియాల్సి 
ఉంది. ప్రజల్లో  ఉన్న నేతలను ఎంపిక చేస్తా రా లేదా మరో నేతను ఎంపిక 
చేస్తా రా అన్నది మాత్రం ఎన్నికల ఫలితాలు నిర్ణయించనున్నాయి.. అంతటి 
వరకు ఓపిగ్గా  వేచిచూడాల్సిందే మరి..కేంద్ర నేతలు తీసుకునే నిర్ణయం తో 
రాష్ట్ రం లో బీజేపీ గెలుస్తుందా  లేక నిలుస్తుందా  అన్నది తేలనుంది.

తెలంగాణరాష్ట్ రం లో 
భారతీయ జనతాపార్టీ 
దూకుడు పెంచింది. గెలుపు 
గుర్రాలను ఎంపిక 
చేసేందుకు కేంద్ర నేతలను 
రంగం లోకి దింపారు. 
ఉమ్మడి జిల్లా లో ఆ నేతలు 
పర్యటించి అభ్యర్థు లను 
ఎంపిక చేసేందుకు 
కార్యాచరణ సిద్దం చేశారు.  
ఆయా జిల్లాల్లో   పర్యటించి 
నేతలతో సమీక్షించిన 
తర్వాతే అభ్యర్థు ల ఎంపిక 
ప్రకటన పూర్తి చేసేందుకు 
కార్యాచరణ సిద్దం చేశారు.

